
საქმე№ 010142219700084335

საქმე№ 1აგ/76-18

გ ა ნ ა ჩ ე ნ ი
საქართველოს სახელით

24 ივნისი, 2019 წელი თბილისი

თბილისის სააპელაციო სასამართლოს სისხლის სამართლის

საქმეთა პალატამ შემდეგი შემადგენლობით:

თავმჯდომარე: ნინო სანდოძე

მოსამართლეები: ნათია ბარბაქაძე

ვახტანგ მრელაშვილი

ზეპირი მოსმენის გარეშე განიხილა მსჯავრდებულ ო---- კ--------ის (პ/ნ№--------

---) შუამდგომლობა ახლად გამოვლენილ გარემოებათა გამო განაჩენის

გადასინჯვის თაობაზე.

აღწერილობით - სამოტივაციო ნაწილი:

თბილისის საქალაქო სასამართლოს 2016 წლის 26 აგვისტოს

განაჩენით, ო---- კ--------ე ცნობილ იქნა დამნაშავედ საქართველოს სისხლის

სამართლის კოდექსის 273-ე მუხლით გათვალისწინებული დანაშაულის

ჩადენაში და სასჯელის სახედ და ზომად განესაზღვრა საზოგადოებისათვის

სასარგებლო შრომა 150 (ასორმოცდაათი) საათის ვადით.

მასვე „ნარკოტიკული დანაშაულის წინააღმდეგ ბრძოლის შესახებ~

საქართველოს კანონის თანახმად, 3 (სამი) წლის ვადით ჩამოერთვა

სატრანსპორტო საშუალების მართვის უფლება, საექიმო ან/და

ფარმაცევტული საქმიანობის უფლება, აგრეთვე აფთიაქის დაფუძნების,

ხელმძღვანელობისა და წარმომადგენლობის უფლება, საადვოკატო

საქმიანობის უფლება, პედაგოგიური და საგანმანათლებლო

დაწესებულებაში საქმიანობის უფლება, სახელმწიფო და ადგილობრივი

თვითმმართველობის სახაზინო (საბიუჯეტო) დაწესებულებებში _ საჯარო

ხელისუფლების ორგანოებში საქმიანობის უფლება, პასიური საარჩევნო

უფლება, იარაღის დამზადების, შეძენის, შენახვისა და ტარების უფლება.

2019 წლის 29 მაისს მსჯავრდებულმა ო---- კ--------ემ შუამდგომლობით

მომართა თბილისის სააპელაციო სასამართლოს და მოითხოვა საქართველოს

საკონსტიტუციო სასამართლოს 2017 წლის 30 ნოემბრის გადაწყვეტილების

საფუძველზე თბილისის საქალაქო სასამართლოს 2016 წლის 26 აგვისტოს

განაჩენის გადასინჯვა.

სააპელაციო პალატამ ზეპირი მოსმენის გარეშე შეამოწმა მსჯავრდებულ ო----

კ--------ის შუამდგომლობის საფუძვლიანობა და თვლის, რომ წარმოდგენილი

შუამდგომლობა უნდა დაკმაყოფილდეს შემდეგ გარემოებათა გამო:

საქართველოს ადმინისტარციულსამართალდარღვევათა კოდექსის 24-ე

მუხლის პირველი ნაწილის თანახმად, ,,ადმინისტრაციულ

სამართალდარღვევათა ჩადენისათვის შეიძლება გამოყენებულ იქნეს

შემდეგი ადმინისტრაციული სახდელები: ა) გაფრთხილება; ბ) ჯარიმა; გ) იმ

საგნის სასყიდლით ჩამორთმევა, რომელიც ადმინისტრაციული

სამართალდარღვევის ჩადენის იარაღი, უშუალო ობიექტი ან საქართველოს

საგადასახადო კოდექსით დადგენილი, საქართველოს საბაჟო საზღვარზე

საქონლის გადაადგილებასთან დაკავშირებული წესების დარღვევის საგანი,

საქონლის ტრანსპორტირებისა და მიწოდების საშუალება იყო; დ) იმ საგნის

კონფისკაცია, რომელიც ადმინისტრაციული სამართალდარღვევის ჩადენის

იარაღი, უშუალო ობიექტი ან საქართველოს საგადასახადო კოდექსით

დადგენილი, საქართველოს საბაჟო საზღვარზე საქონლის

გადაადგილებასთან დაკავშირებული წესების დარღვევის საგანი, საქონლის

ტრანსპორტირებისა და მიწოდების საშუალება იყო; ე) მოქალაქისათვის

მინიჭებული სატრანსპორტო საშუალების მართვის უფლების შეჩერება; ე1)

იარაღის ტარების უფლების ჩამორთმევა; ვ) გამასწორებელი სამუშაოები; ზ)

ადმინისტრაციული პატიმრობა“.

თბილისის საქალაქო სასამართლოს 2016 წლის 26 აგვისტოს განაჩენით ო----

კ--------ეს მსჯავრი დაედო პირადი მოხმარებისათვის ნარკოტიკული

საშუალების მცირე ოდენობით უკანონო შეძენა, შენახვაში ასეთი

ქმედებისათვის ადმინისტარციულსახდელშეფარდებული პირის მიერ,

დანაშაული გათვალისწინებული საქართველოს სისხლის სამართლის

კოდექსის 273-ე მუხლით (2016 წლის 20 აგვისტოს მოქმედი რედაქცია).

სისხლისამართლებრივი პასუხისმგებლობის საფუძველი გახდა 2015 წლის

30 სექტემბრის დადგენილება ადმინისტრაციულ სამართალდამრღვევად

ცნობისა და ადმინისტრაციული პასუხისმგებლობისგან გათავისუფლების

შესახებ. ზემოაღნიშნული დადგენილებით ო---- კ--------ე ცნობილი იქნა

ადმინისტრაციულ სამართალდამრღვევად, თუმცა გათავისუფლდა

ადმინისტრაციული პასუხისმგებლობისგან და გამოეცხადა სიტყვიერი

შენიშვნა, რაც საქართველოს ადმინისტარციულსამართალდარღვევათა

კოდექსის 24-ე მუხლის პირველი ნაწილის თანახმად არ წარმოადგენს

ადმინისტრაციული სახდელის სახეს. ზემოაღნიშნულის გათვალისწინებით,

პალატას მიაჩნია, რომ არ არსებობს საქართველოს სისხლის სამართლის

კოდექსის 273-ე მუხლით გათვალისწინებული დანაშაულის შემადგენლობა

და ო---- კ--------ე უნდა გათავისუფლდეს სისხლისსამართლებრივი

პასუხისმგებლობისაგან და აღუდგეს „ნარკოტიკული დანაშაულის

წინააღმდეგ ბრძოლის შესახებ“ საქართველოს კანონის საფუძველზე

ჩამორთმეული უფლებები.

ზემოაღნიშნულიდან გამომდინარე, მსჯავრდებულ ო---- კ--------ის

შუამდგომლობა უნდა დაკმაყოფილდეს.

ს ა რ ე ზ ოლ უ ც ი ო ნ ა წ ი ლ ი:

პალატა იხელმძღვანელა რა საქართველოს სისხლის სამართლის საპროცესო

კოდექსის სსსკ-ის 310-314-ე მუხლებით

დ ა ა დ გ ი ნ ა:

მსჯავრდებულ ო---- კ--------ის შუამდგომლობა დაკმაყოფილდეს.

ო---- კ--------ე გათავისუფლდეს თბილისის საქალაქო სასამართლოს სისხლის

სამართლის საქმეთა საგამოძიებო, წინასასამართლო სხდომისა და არსებითი

განხილვის კოლეგიის 2016 წლის 26 აგვისტოს განაჩენით საქართველოს

სისხლის სამართლის კოდექსის 273-ე მუხლით დადგენილი

სისხლისსამართლებრივი პასუხისმგებლობისაგან და აღუდგეს

„ნარკოტიკული დანაშაულის წინააღმდეგ ბრძოლის შესახებ“ საქართველოს

კანონის საფუძველზე ჩამორთმეული უფლებები.

განაჩენი შეიძლება გასაჩივრდეს საკასაციო წესით საქართველოს უზენაესი

სასამართლოს სისხლის სამართლის საქმეთა პალატაში, გამოტანიდან ერთი

თვის ვადაში, თბილისის სააპელაციო სასამართლოს მეშვეობით.

თავმჯდომარე: ნინო სანდოძე

მოსამართლეები: ნათია ბარბაქაძე

ვახტანგ მრელაშვილი


